souzen. M& du sinn d’Amerikaner aus der
Rei gedanzt an hunn décidéiert, datt déi nei
Regele sech bei hinnen doheem némmen
op déi Dosen déckste Banke sollten appli-
zéieren. D’Européder hunn derbannst brav
déi Baseler Ofmaachungen integral ém-
gesat an zwou Direktive gebastelt, déi fir all

Finanzopérateuren, Banke souwuel wéi
Investmenthaiser, géllen. An déi solle mir
elo mat désem Gesetz iwwerhuelen.

Wat bezwecken dann elo déi béid Direk-
tiven?

Ma zum Eischte geet et, wéi schonns uge-
deit, dorém, déi sélleche Risike vun de Ban-
ken an den Investmentfirmen ofzeweien an
a Kategorien anzedeelen, déi emol méi
héich, emol méi niddreg mat Eegekapital
ofgedeckt musse ginn. Dat soll dann énnert
dem Stréch an der Moyenne plus ou moins
op déi al Cooke-Ratio vun 8% erauslafen.
Mé& dee Prinzip ass Theorie, well d’'Engage-
menter vun deenen eenzelnen Opérateu-
ren, jee no Client, emol méi oder emol
weéineger Gewiicht musse ginn an et duerfir
schonn emol virkomme kann, datt déi eng
méi Kapital an déi aner manner Eegemét-
tele blockéiere mussen, fir hir Risiken ofze-
decken.

Besonnesch delikat gétt et awer elo fir
d’Clienten. Wuel brauchen déijéineg vun
hinnen, déi eng héich Bonitéit opzeweisen
hunn, vun elo u manner ofgedeckt ze ginn,
woumat deenen hir Kreditter noutgedronge
méi bélleg ginn, wéi déi vum Client, deen
net déiselwecht Qualitéit noweise kann an
dofir méi en héije Risque duerstellt.

A well déi Qualitéit am Prinzip vu Spezialiste
gemiess Qétt, déi éischter rar sinn an
deenen hir Servicer entspriechend an
d’Geld schloen, kommen déi, déi sech en
,Moodys“- oder en ,Standard&Poors"-
Rating leeschte kénnen, an Zukunft wahr-
scheinlech besser ewech, wéi all déi méi
kleng Clienten, fir déi esou e Ratings-
opwand sech net rechent.

Dat bréngt - niewebdi bemierkt - mat sech,
datt do eng nei Aufgab op eis Banken zou-
komme kéint. Well d'Direktiv hinnen erlaabt,
esou eng Bewaertung och selwer bei sech
maachen ze kénnen, wat hiren zu engem
gudden Deel méttelgroussen oder klenge
Clientsbetriber natierlech entgéintkomme
géif, deet sech hei en neien ,service panel”
op, deen énner Emstédnn zu engem neie
Créneau fir eis Plaz kéint ginn.

Ofgesinn dovun awer halt sech déi direkt
Auswierkung vun de Basel-lI-Regelen op eis
Finanzplaz a Grenzen. An dat net némmen,
well d'Risiko-Ofdeckung schonn um Niveau
vun de Mammenhaiser regléiert waert ginn,
ma virun allem, well d’'Eegekapitaldeckung
bei eis hei zu Létzebuerg schonns laang
keen Thema méi ass. An zwar ganz einfach,
well eis Opérateuren duerch d’'Bank an der
Téschenzait draimol iwwert deem virge-
schriwwene Minimum vun 8% leien.

Den zweete Volet vum neie Regelwierk, dat
mir haut an eis Législatioun aschreiwe
sollen, bezitt sech op d’ldentifizéierung vun
all hire Risquen duerch d’Banke selwer, déi
dann hirerséits vun der lwwerwaachung-
sinstanz - also an désem Fall der CSSF -
kontrolléiert a mat deenen hiren eegenen
Evaluatioune verglach musse ginn.

Domat rutsche mer dann op deen Terrain,
deen am moderne Sproochgebrauch
,corporate governance“ heescht a mat
deem soss ndaischt gemengt ass wei
d’Eegendisziplin, déi vun den Entreprisen
opzebréngen ass.

Och dat ass fir eis Opérateuren naischt
ganz Neies, well déi meescht vun hinnen hu
schonns sait engem Strapp hir ,compliance
officers” am Haus. Fréier huet een déi an
der Schmelz d’,Huttepolizisten“ genannt. Si
passen op, datt d’Hausregelen agehale
ginn, a si héllefen der CSSF derfir ze suer-
gen, datt d’Kierch am Duerf bleift.

Dat heescht, datt déi séllechen Oploen, déi
haut de Finanzopérateure gemaach ginn,
och agehale ginn - a wa se och nach esou
komplex an oniwwersiichtlech a fir en Ausse-
stehende rengt Chineesesch sinn.

Bei déser Geleeénheet gétt dann och de
Kompetenzterrain vun eiser CSSF méi
genee ofgestach, wat d’lwwerlappung vun
hirer Responsabilitéit mat dar vun hiren
auslannesche Kolleegen ugeet, déi fir
d’Mammenhaiser zoustanneg sinn.

Als Fauschtregel géllt do an Zukunft, datt
d’Contéleuren enk zesummeschaffen a géi-
geséiteg Informatiounen austausche sollen.
Mé& sollt et emol zu Meenungsverschidden-
heeten zwéschent de Contréleure kommen,
dann huet vun elo un d’lwwerwaachungs-
instanz am Land vun der Mamm dat lescht
Wuert.

An der Praxis wéllt dat wuel heeschen, datt
eis CSSF nach just hir voll Souveranitéit vis-

a-vis vun deene siwe vun insgesamt 157
Banke behalt, déi hiren Haaptsétz zu Létze-
buerg hunn.

(M. Laurent Mosar prend la Présidence)

Drétten a leschte Volet vun eisem neie
Gesetz: d'Transparenz vun de Finanzméaert.

An anere Wierder: Duerch e Maximum un
Informatioun iwwert déi sougenannt Kapital-
adequatioun, wéi d’Ofdeckung vun den
Engagementer duerch d’Eegekapital och
nach genannt gétt, soll dat Ganzt och fir
Netinitiéierter ze iwwerblécke sinn.

Esou kréich jiddfereen d’Méiglechkeet fir ze
kontrolléieren, ob d’Banken, d’'Investment-
haiser an och d’Kontrollinstanzen déi Diszi-
plin opbréngen, déi hinne vum Législateur
ofverlaangt gétt.

Déi Transparenz schéngt engem evident ze
sinn, mé& si ass an der Praxis wuel net
émmer ginn, a sief et eleng schonn ném-
men doweéinst, datt déi ganz Finanzwelt
émmer méi komplizéiert a verwurrelt gétt.

Déi nei Aart a Weis, fir d’Eegekapital-
deckung ze erméttelen, wéi se mat désem
Gesetz elo agefouert gétt, ass jo wuel fir
sech eleng scho Beweis genuch fir déi Be-
haaptung.

Et kann een do dem Statsrot némmen
zoustémme bei deem, wat hien a sengem
Avis seet. Hien ass namlech der Meenung,
datt d’'CSSF net ém déi zouséatzlech Auf-
gaben ze beneiden ass, déi mat désem
Gesetz op si zoukommen. Datt si elo kon-
trolléiere muss, ob eenzel Haiser sech un
esou schwampech Begréffer wéi eng ,best
practice" halen, ass weess Gott keng ein-
fach Geschicht.

Woufir de Statsrot der CSSF dann och eng
glécklech Hand bei déar kriddelecher Mis-
sioun wénscht, well et do ém net méi an net
manner geet wéi doréms, déi énnerschidd-
lech Rechtskulturen an Hauskulture vun
deenen eenzelne Finanzgruppen, déi sech
op eiser Plaz zesummefannen, énner een
Hutt ze bréngen an da souzesoen e
gemeinsamen ,corporate governance‘-
Nenner erauszeschielen.

Ma iergendwéi waert d’'CSSF och dat ronn-
kréien. Schliesslech huet si et och faerdeg
bruecht, déi detailléiert Ausféierungs-
bestémmungen zu désem Gesetz, also
iwwert d’,capital adequacy" vun de Banken,
ém déi et haaptséachlech an désem Gesetz
geet, schonn am Dezember 2006 ze liwwe-
ren, dat heescht néng Méint éier mir hei am
Stand waren d'Gesetz selwer iwwert d’Ron-
nen ze bréngen.

Wann et der CSSF no gaange wier, dann
hatte wuel déi zwou Direktiven, wéi am
Ufank virgesinn, den 1. Januar vun désem
Joer a Kraaft triede kénnen, an net eréischt
e Joer duerno.

A vu datt elo dat op d’mannst de Fall ass,
recommandéiert d’Finanz- a Budgetskom-
missioun der Chamber, désem Projet hire
Seegen ze ginn. Dee vun der CSV-Fraktioun
huet en op jidde Fall.

Merci, Har President.
Une voix.- Trés bien!

M. le Président.- Ech soen dem Har
Rapporteur Lucien Thiel Merci. Als éischte
Riedner ass den Har Claude Meisch age-
droen. Har Meisch, Dir hutt d’'Wuert.

Discussion générale

M. Claude Meisch (DP).- Har Presi-
dent, Dir Dammen an Dir Haren, erlaabt mer
fir d’alleréischt dem Rapporteur, dem
Lucien Thiel, e grousse Merci ze soe fir
seng Explikatiounen, déi en hei a sengem
schréftleche Rapport virgeluecht huet, awer
och elo grad méndlech nach emol widder-
holl huet.

Den éischten Accord vu Basel datéiert
jo aus dem Joer 1988. An all déi, déi sech
e béssen domadder beschaftegt hunn,
wéssen, datt zanterdeem awer d’Finanzin-
génierie eng ganz innovativ war, datt se nei
Produiten op de Marché bruecht huet. Pro-
duiten, déi och e Marché fonnt hunn; déi
also och eng raison d’étre haten an déi awer
duerch dee Risiko, dee se duerstellen,
duerch déi Technik, mat dar se ausge-
schafft gi sinn, mat dar se produzéiert ginn,
dann och ganz aner Ufuerderungen un
d’Banke stellen, fir de Risiko ofzefiederen.

Nei Produité bedeiten dann an der Regel
och e ganz anere Risiko, an duerfir muss
eben och déi Réglementatioun, déi be-
stanen huet zanter dem éischten Accord vu
Basel, iwwerduecht ginn, wat dann och hei-
madder gemaach ginn ass, an un déi nei
Produiten ugepasst ginn.

Nei Produiten, déi aner Zorte vu Risiko béin-
halten - Kreditrisiko, Marchésrisiko, opera-
tionell Risiken, wéi och schonn hei dévelop-
péiert ginn ass.

Interessant ass och, datt mer lues a lues
awer ewechkomme vun der eenheetlecher
Regel zu méi enger differenzéierter Ap-
proche, wou dann och fir méi kleng Entre-
prisen an Etablissementer Moyené bestinn,
fir sech kénnen a Fonctioun vun hirer Aktivi-
téit un déi dote Réglementatiounen ze
adaptéieren.

Mir kennen déi Problematiken, déi kénnen
entstoen. Viru kuerzem hate mer d’Diskus-
sioun iwwert d’Hypothéikekris an den USA.
Mir kennen eventuell Auswierkunge vun
esou Krisen, déi vldicht e puer Banken op
engem Marché kénnen ugoen, déi sech
awer ganz schnell weltwdéit ronderém de
Globus kénne verbreeden.

De Risiko fir d’Stabilitéit vun der Weltwirt-
schaft ass do effektiv enorm. Duerfir ass et
wichteg, datt mer eis gemeinsam Regele
ginn, och op de Finanzmé&ert, an dat iwwer
Lanner- a Kontinentsgrenzen ewech.

Dat heescht, datt et oft eng komplizéiert
Technik ass, mat dar déi Kontrollen do
gemaach ginn a mat dar déi Quotaen an-
zehale sinn. Dat heescht selbstverstandlech
och, souwuel op der Sait vun den Etablisse-
menter wéi op der Sait vun den Administra-
tiounen a vun de Kontrollinstanzen, adminis-
trativen Opwand, ma d'Zil ass et wéert.

Duerfir si mer der Meenung als Demokra-
tesch Partei, datt mer désem Projet de loi
eis Zoustémmung kénne ginn.

Merci.
Plusieurs voix.- Tres bien.

M. le Président .- Ech soen dem Har
Meisch Merci. Als nachste Riedner ass den
Har Fayot agedroen. Héar Fayot, Dir hutt
d'Wuert.

M. Ben Fayot (LSAP).- Har President,
ech wollt och dem Rapporteur villmools
Merci soe fir sain exzellente Rapport.

Meng Fraktioun wéaert dése stémmen, ouni
dass mer elo hei eng laang Interventioun
maachen. Dat wéllt awer net soen, dass mer
d’Bedeitung vun deem Projet an och vun
deene sougenannte Basel-lI-Regelunge fir
d’Finanzplaz verkennen. Mir wéssen, dass
domat eng grouss Erausfuerderung op
d’Banken zu Létzebuerg zoukénnt, déi se
allerdéngs scho gréisstendeels gemeesch-
tert hunn am Virfeld vun désem Projet de loi.

(M. Lucien Weiler reprend la Présidence)

Ech wéll och soen, dass et sécher fir gréis-
ser Entreprisen eng interessant Démarche
ass. Méi problematesch sinn d’Auswier-
kungen natierlech fir Kleng- a Méttelentre-
prisen an och fir Privatleit, déi wélle Iéine
goen. Duerfir ass et wichteg, dass een och
e Suivi vun désem Gesetz mécht, dat
heescht, dass een an engem oder zwee
Joer an der Chamber, an der Finanzkom-
missioun eng Kéier kuckt, wéi dat hei sech
auswierkt, well et och direkt d’Interesse vun
Entrepisen a Particuliere sinn.

Dat gesot, Har President, nach eng Kéier,
meng Fraktioun wéert désem Projet
zoustémmen.

M. le Président - Merci, Har Fayot.
Freet soss nach een d'Wuert?

Wann dat net de Fall ass...
(Interruption)
Oh! Pardon. Har Henckes!

M. Jacques-Yves Henckes (ADR).-
Har President, ech wollt och dem Rappor-
teur Merci soe fir séi gudde méndlechen a
schréftleche Bericht.

Zénter 1988 gétt et de Ratio Cooke, a jidd-
fereen huet gemierkt, datt en d’Konditiou-
nen, wéi d’Kreditter attribuéiert gi vun de
Banken, modifizéiert huet an datt d’'Lat e
besse méi héich geluecht ginn ass. Mat
deenen neie Ratioen, mat deene Prezisiou-
nen, déi kommen, kommen zousatzlech
Konditiounen op d’Banken zou, an indirekt
och domadder op d’Entreprisen.

Weéi wichteg et ass, datt ee Sécherheets-
bestémmungen a Sécherheetsnormen huet,
dat gesait een, wann een déi Evénementer
kuckt, wat d'Immobiliekreditter an Amerika
ugeet. Wa verschidde Ratioen net respek-
téiert ginn a wann een net oppasst, kann dat
zu ganz schwieregen ekonomesche Krise
féieren. Mir kénnen ons als Létzebuerg an
als eng Bankplaz, déi Weltniveau huet, esou
eppes net leeschten. Dofir ass dat heiten e
gudden Accord, quitte datt et fir déi eenzel
Entreprisen, déi vidicht Kreditter ufroen, e
bé&sse méi schwéier wéert sinn. M& et ass
awer noutwendeg, datt mer op dee Wee
ginn.

Fir d’'Banke selwer huelen ech un, datt
no Base vu mengen Informatiounen déi
meescht Banken elo schonn déi Basel-lI-
Regelen an der Praxis émgesat hunn. Duer-

fir, mengen ech, ass dat heite just nuren eng
Consolidatioun vun deem, wat elo d’'Banke
scho souwisou exerzéiert hunn. Ech wollt
den Accord vun der ADR zu désem Projet
bréngen.

Plusieurs voix.- Trés bien!

M. le Président .- Merci, Har Henckes.
Domadder ass d’Diskussioun zu désem
Projet ofgeschloss a mir kommen zur Of-
stémmung dervun.

Vote sur I’ensemble du projet de loi et
dispense du second vote constitutionnel

De Projet de loi 5664 ass eestémmeg
ugeholl mat 60 Jo-Stémmen.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank,
Marie-Thérese Gantenbein-Koullen, MM.
Marcel Glesener, Norbert Haupert, Mme
Francoise Hetto-Gaasch, MM. Ali Kaes,
Paul-Henri Meyers, Laurent Mosar, Marcel
Oberweis, Gilles Roth, Patrick Santer,
Marcel Sauber, Jean-Paul Schaaf, Marco
Schank, Marc Spautz, Mme Martine Stein-
Mergen, MM. Fred Sunnen, Lucien Thiel,
Lucien Weiler et Michel Wolter;

MM. Marc Angel (par Mme Claudia
Dall’Agnol), Alex Bodry, John Castegnaro,
Mme Claudia Dall’Agnol, M. Fernand
Diederich, Mme Lydie Err, MM. Ben Fayot,
Jean-Pierre Klein, Mme Lydia Mutsch,
MM. Roger Negri, Jos Scheuer, Romain
Schneider, Roland Schreiner et Mme Vera
Spautz;

M. Xavier Bettel (par M. Henri Grethen),
Mme Anne Brasseur, M. Emile Calmes,
Mme Colette Flesch, MM. Charles Goerens,
Henri Grethen, Paul Helminger (par M.
Emile Calmes), Alexandre Krieps, Claude
Meisch et Carlo Wagner;

MM. Claude Adam, Frangois Bausch, Félix
Braz, Camille Gira, Jean Huss, Henri Kox et
Mme Viviane Loschetter;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

Mir kommen dann zur Diskussioun vum
Projet de loi 5722, Har Grethen, d'Steier-
ofkommes téscht Létzebuerg a Frankraich.
D’Wuert huet de Rapporteur, den honora-
belen Har Norbert Haupert.

10. 5722 - Projet de loi portant
approbation du Deuxiéme
Avenant, signé a Luxem-
bourg, le 24 novembre 2006, a
la Convention entre le Grand-
Duché de Luxembourg et la
France tendant a éviter les
doubles impositions et a éta-
blir des régles d’assistance
administrative réciproque en
matiére d’impots sur le re-
venu et sur la fortune, signée
a Paris, le 1" avril 1958

Rapport de la Commission des Finances
et du Budget

M. Norbert Haupert (CSV), rappor-
teur.- Merci, Har President. Dir Dammen an
Dir Haren, de Projet 5722 geséait am Fong
geholl en Zousaz zum Duebelbesteierungs-
ofkommes téschent Létzebuerg a Frank-
raich vir, dee verschidden Notiounen aus
désem Accord preziséiert, fir endlech aus
der Welt ze schafen, datt aus engem
Accord, deen eng Duebelbesteierung soll
verhénneren, en Accord entsteet, deen eng
Duebelbesteierungsentlaaschtung  zou-
|€isst.

Dofir erlaabt mer, datt ech vlaicht e wéineg
méi wait aushuelen, weéi dat normalerweis
de Fall ass bei esou engem Accord, datt
ech vldicht ganz kuerz d'Prinzipié vun enger

internationaler Konventioun, wat beson-
nesch d’Besteierung vun de Revenus immo-
biliers an d’Besteierung vun de Benefisser
ubelaangt, erklaren. Déi Kontradiktioun
téschent deenen zwou Notiounen huet an
Fong geholl dozou gefouert, datt zu Létze-
buerg eng Niche fiscale, wéi ee se nennt,
entstanen ass, déi dann och zougelooss
huet, datt verschidden Entreprisé sech de
Steieren an deenen zwee Lanner konnten
entzéien.

De Prinzip vun den internationale Konven-
tioune seet, wat de Revenu immobilier ube-
laangt, dat heescht, d’Loyeren an d’Plus-
valuen, déi een aus dem Verkaf vun engem
Immeuble ka bezéien, datt déi Revenuen do
besteiert ginn, wou deen Immeuble sech
befénnt. Dat heescht, wann et en Immeuble
ass, deen a Frankréich ass, da soll en do
besteiert ginn, a wann et en Immeuble ass,
deen hei zu Létzebuerg ass, obschonn
eventuell de Propriétaire a Frankraich ass,
gi seng Revenuen awer hei zu Létzebuerg
besteiert.

Wat d’Benefisser vun den Entreprisen a vun
de Gesellschaften ubelaangt, esou ass de
Prinzip deen, datt déi Benefisser do bestei-
ert ginn, wou déi Entreprise oder déi Gesell-
schaft hire Sétz huet, et sief dann, datt se fir
déi Aktivitéiten, déi se am Ausland bedreift,
am Ausland en Etablissement stable op-
mécht, dat heescht an deem Land eng Pro-
duktiouns- oder eng Verkafsstell etabléiert.

Dat war och émmer esou respektéiert ginn,
bis datt eng Létzebuerger Gesellschaft,
d’Société d'investissement agricole et fores-
tier, sech beim franséische Stat - déi hat
also Immeublen a Frankréich - beschwéiert,
datt hir Revenué géifen a Frankraich bestei-
ert ginn. Et war also eng Société d'investis-
sement agricole et forestier, eng Société
commerciale, wéi ee seet.

De franséische Statsrot huet opgrond vun
dar Requéte folgend Décisioun geholl: De
franséische Statsrot huet gesot, eng Société
commerciale oder eng Entreprise commer-
ciale ka par Definitioun némme Benefisser
maachen. Dofir: hir Revenuen, déi se bezitt,
kénnen némmen als Benefiss considéréiert
ginn. Wann dat och de Fall ass, datt se hir
Revenus aus engem Immeuble bezéien,
dann ass dat awer e Benefiss, an en huet
dar Société d’investissement agricole et
forestier Recht ginn. Dat heescht, datt dee
Revenu, dee se a Frankréich géif bezéien, a
Frankréich net dierft besteiert ginn.

Doropshin huet déi Létzebuerger Verwal-
tung déi Revenuen natierlech hei zu Létze-
buerg besteiert, bis eng aner Gesellschaft -
eng Létzebuerger Gesellschaft, déi och
Immeublen a Frankréich hat an der Létze-
buerger Steierverwaltung déi Revenuen hei
zu Létzebuerg besteiert huet - hei bei eisen
Tribunal administratif gaangen ass an do
geklot huet. Den Tibunal administratif huet
gesot: Ma do besteet en Duebelbesteie-
rungsofkommes, wat seet, datt d’'Revenus
immobiliers do musse besteiert ginn, wou
den Immeuble situéiert ass. An en huet dar
Firma Recht ginn, fir datt dee Revenu immo-
bilier net dierft hei zu Létzebuerg besteiert
ginn.

Doropshi war d’Konklusioun, datt eben aus
deem Duebelbesteierungsofkommes, wat
am Fong geholl soll eng Duebelbesteierung
verhénneren, eng Duebelbesteierungs-
exemptioun ginn ass, wou déi zwee Partner
- Létzebuerg a Frankraich - net konnten ze-
fridde sinn. Se hu sech och zesummegesat,
fir dat aus der Welt ze schafen.

Fir op d’Interventioun vum Har Grethen hei
vlaicht ze antwerten: Och zénter 2002 huet
d’Létzebuerger Regierung versicht mat
Frankréaich deen Accord do ze treffen,
fir eben dés Anomalie aus der Welt ze
schafen. D’Fransousen hunn drop gepocht,
fir nach méi do eranzebréngen an déi Kon-
ventioun. Ech mengen, wa Lé&tzebuerg dann
och nach vun hirer Sait komm wier, da wier
déi Konventioun hei bis elo ni zustane
komm. Dat heescht, déi Gesellschaften
hatten nach émmer kénne steierfrai hir Akti-
vitéite maachen.

M. Henri Grethen (DP).- Et hatt eis
naischt geschuet.

M. Norbert Haupert (CSV), rappor-
teur.- Wat Létzebuerg naischt geschuet
hatt, well se souwisou keng Steieren huet
brauchen ze bezéien. Si verléiert also keng

Steieren, an déi Gesellschaften, déi hei eta-
bléiert sinn, hu vldicht net méi dee groussen
Intérét, fir hei zu Létzebuerg ze bleiwen.

M. le Président.- Entschéllegt. Har
Haupert, erlaabt Der eng Zwéschefro vum
honorabelen Har Grethen?

M. Norbert Haupert (CSV), rappor-
teur.- Selbstverstandlech. Ech kann dem
Har Grethen naischt verwieren.

M. Henri Grethen (DP).- Har Presi-
dent, et ass keng Zwéschefro, et ass just
eng Prezisioun. All déi Gesellschaften, déi
am Moment hei zu Létzebuerg sinn an déi
dee Privileg - entre guillemets - hunn, déi
ginn elo alleguer an Danemark, well do ass
den Accord mat Frankrdich nach net of-
gednnert. Et ass also just, dass der vill zu
Létzebuerg fortginn. Mir verléieren, kréien
awer naischt bai.

M. Norbert Haupert (CSV), rappor-
teur.- Bon, bis d’Fransousen d’'Danen dann
och gedirangelt hunn, fir dat ofzeschafen,
ech mengen, da komme se entweder erém
op Létzebuerg zréck oder si etabléiere sech
eventuell a Frankréich.

(Hilarité et interruption)

Okay. Wat geséit elo désen Avenant vir?
Désen Avenant bréngt déi Prezisounen an
d’Konventioun eran. Eischtens, se halt fest,
datt all Revenu immobilier, esou wéi et de
Prinzip vun den Accorden am Fong geholl
virgesait, an deem Land besteiert gétt, wou
deen Immeuble situéiert ass, egal wien de
Revenu bezitt, ob dat eng Privatpersoun
ass, ob dat eng Gesellschaft ass, oder ob
et eng Persoun ass, déi eng Profession libé-
rale bedreift, fir also dee Vide, deen entsta-
nen ass duerch déi zwou Décisioune vun de
Geriichter, engersaits a Frankraich de
Conseil d’Etat a bei eis den Tribunal admi-
nistratif, fir déi Ongereimtheet aus der Welt
ze schafen.

De Statsrot huet deen Accord do begréisst
a gétt en Avis positif zu désem Gesetz.
D’Kommissioun huet mai Rapport unanime
ugeholl a schiéit lech vir, fir och déi Konven-
tioun hei ze approuvéieren.

Ech soen lech Merci.
Plusieurs voix - Tres bien!

M. le Président.- Merci, Har Haupert.
Freet soss nach een d’'Wuert zu désem Pro-
jet? Ah, den Har Henckes.

Discussion générale

M. Jacques-Yves Henckes (ADR).-
Har President, ech wéll hei och beim Projet
de loi op déi Konsequenzen hiweisen, déi
sech fir munnech Entreprisen erginn, déi hei
zu Létzebuerg etabléiert sinn an déi elo
schonn am Virfeld, wou nuren d’Diskussioun
war vun dar Konventioun, hu missen ém-
denken a sief et an d’Schwaiz, sief et op
Monaco, sief et an Danemark ausgewach si
respektiv aner Léisungen huelen.

Wat och wichteg ass, an do wollt ech de
Rapporteur froen, wéini déi Konventioun hei
zum Droe kénnt, well se jo och muss a
Frankréich gestémmt ginn. Esou huelen ech
un, datt se gestémmt ass, an da misst et
also am Prinzip den 1. Januar 2008 sinn.

Déi aner Fro, déi ech wollt stellen, ass ob
dat méiglech war gewuer ze ginn, wéi et
mat d&r Propositioun ass, déi de President
Sarkozy gemaach huet, a fir op déi Fro
anzegoen, déi den Har Grethen mat Recht
ervirgestrach huet iwwert d’lerfschaftssteier,
dat ass, datt de franséische President am
Kader vun der Wahlcampagne gesot
hat, hie géif déi direkt lerfschaftssteier of-
schafen.

Dat ass nach eng Inconnue. Ech hoffen,
datt de franséische President sech domad-
der duerchsetze wéert, fir datt mer wéins-
tens ee vun de Problemer, déi sech hei kéin-
ten aus dar Konventioun erginn, kéinten...

Une voix.- Har Henckes, Dir musst
just nach Ar Fraktioun dovun iwwerzeegen.

Une autre voix.- Jo, Du hues dee
falsch verstanen.

M. Jacques-Yves Henckes (ADR).-
Dat ka vlaicht sinn, ma op jiddfer Fall
schéngt awer elo emol nach eng Majoritéit
do ze sinn, déi zolidd schéngt ze sinn.

Just nach wat d’Entrée en vigueur wér, do
war ech frou fir gewuer ze ginn, wéi d'Situa-
tioun do ass.

M. le Président.- Har Haupert!

M. Norbert Haupert (CSV), rappor-
teur.- Ganz kuerz. Mengen Informatiounen
no stoung déi Approbatioun um Ordre du
jour vun dem franséische Parlament, also

vun der Assemblée nationale, den 18.
September 2007, an ech huelen och un,
datt se do vun der franséischer Assemblée
approuvéiert ginn ass.

M. le Président.- Merci, Har Haupert.
Mir kommen dann zur Ofstémmung.

Vote sur I'ensemble du projet de loi
et dispense du second vote constitution-
nel

De Projet de loi 5722 ass eestémmeg uge-
holl mat 60 Jo-Stémmen.

Ont voté oui: Mmes Sylvie Andrich-Duval,
Nancy Arendt, M. Lucien Clement, Mmes
Christine Doerner, Marie-Josée Frank,
Marie-Thérese Gantenbein-Koullen, MM.
Marcel Glesener, Norbert Haupert, Mme
Francgoise Hetto-Gaasch, MM. Ali Kaes,
Paul-Henri Meyers, Laurent Mosar, Marcel
Oberweis, Gilles Roth, Patrick Santer,
Marcel Sauber, Jean-Paul Schaaf, Marco
Schank, Marc Spautz, Mme Martine Stein-
Mergen, MM. Fred Sunnen, Lucien Thiel,
Lucien Weiler et Michel Wolter;

MM. Marc Angel (par Mme Claudia
Dall’Agnol), Alex Bodry, John Castegnaro,
Mme Claudia Dall’Agnol, M. Fernand Diede-
rich, Mme Lydie Err, MM. Ben Fayot, Jean-
Pierre Klein, Mme Lydia Mutsch, MM. Roger
Negri, Jos Scheuer, Romain Schneider,
Roland Schreiner et Mme Vera Spautz;

M. Xavier Bettel (par M. Henri Grethen),
Mme Anne Brasseur, M. Emile Calmes,
Mme Colette Flesch, MM. Charles Goerens,
Henri Grethen, Paul Helminger (par M.
Alexandre Krieps), Alexandre Krieps,
Claude Meisch et Carlo Wagner;

MM. Claude Adam, Frangois Bausch, Félix
Braz, Camille Gira, Jean Huss, Henri Kox et
Mme Viviane Loschetter;

MM.  Gast Gibéryen, Jacques-Yves
Henckes, Jean-Pierre Koepp et Robert
Mehlen;

M. Aly Jaerling.

Gétt d'Chamber d’Dispens vum zweete Vote
constitutionnel?

(Assentiment)
Dann ass et esou décidéiert.

11. Désignation d’un Prési-
dent et de quatre membres du
Centre pour P’égalité de trai-
tement

Dir Dammen an Dir Haren, mir kommen zum
nachste Punkt vun eisem Ordre du jour. Do
geet et ém d’Designatioun vun engem
President a vu véier Membere vum Centre
pour I'égalité de traitement. Nom Artikel 114
(2) vum Chamberreglement gétt iwwer all
Kandidat eenzel ofgestémmt. D’Léscht vun
de Kandidaturen ass un d’Deputéierte ver-
deelt ginn. Mir stémme fir d’éischt of iwwert
de Posté vum President.

Den Artikel 137 vum Chamberreglement
seet: «Le candidat élu doit avoir atteint la
majorité absolue des voix, les bulletins nuls
et blancs ne comptant pas pour I'établisse-
ment de cette majorité.»

Eng Kandidatur ass fir de Posté vum Presi-
dent agereecht ginn, déi vum Har Serge
Kollwelter.

Mir sttmmen elo iwwert dés Kandidatur of.
Vote
Deelt wann ech gelift d’'Wahlziedelen aus.

(Collecte des bulletins de vote par appel
nominal)

D’Sitzung ass fir ee Moment énnerbrach.

(Interruption de la séance publique a
16.41 heures.)

Chamber TV

(Reprise de la séance publique a 16.45
heures.)

Mir huelen d'Sitzung erém op.

Dir Dammen an Dir Héaren, hei ass d’Resul-
tat vun deem Vote, dee mer gemaach hunn
iwwert d’Kandidatur vum Posté vum Presi-
dent:

Hu gestémmt mat Oui: 21;
hu gestémmt mat Non: 35
an ee Blanc.

Domat huet d’Kandidatur net déi noutwen-
deg absolut Majoritéit kritt an ass deement-
spriechend net zréckzebehalen. Ech den-
ken, dass dee Posten dann nach eng Kéier
muss ausgeschriwwe ginn.

Voila, mir kommen dann...
(Interruption)
Har Grethen!

M. Henri Grethen (DP).- Har Presi-
dent, an dér Situatioun géif ech awer vir-
schloen, dass mer do net déi aner Voté vir-
huelen. Dir kénnt net an enger Institutioun,
wou et elo kee President gétt, d’Membere
wielen. Dat schéngt mer...

Une voix.- Evident.

M. Henri Grethen (DP).- Ech géif
proposéieren, dass mer dee Vote sollte
postponeéieren, an dass dann d’'Conférence
des Présidents doriwwer schwétzt a kuckt,
wéi ee sech an déser Situatioun verhalt, well
mer keen anere Kandidat fir d’Présidence
hunn.

Une autre voix.- Trés bien!

M. le Président .- Weéi ass d’Haltung
vun deenen anere Fraktiounen zu der
Propositioun, déi den Har Grethen mécht, fir
elo mat dem Ofstémmen opzehalen iwwert
de Rescht vun de Membere vun deem
Gremium?

M. Michel Wolter (CSV).- Har Presi-
dent, ech muss lech soen, dass ech als
Netjurist Schwieregkeeten hunn, déi juris-
tesch Portée vun der Propositioun vum Har
Grethen ze cernéieren, ob dat iwwerhaapt
méiglech ass opgrond vun der Aart a Weis
weéi d’Kandidaturen ausgeschriwwe gi sinn.
Et gi jo och Délaien an deenen d’Leit sech
kénne mellen. Ech weess et net!

(Interruptions diverses)

Ech géif do vun engem, dee vlaicht méi do-
vunner kennt, wéllen eng kloer Antwert
kréien, ob mer net awer mussen d’Posté
bestémmen, well déi Posten och ausge-
schriwwe waren. Ech iwwerblécken dat net;
dat muss ech ganz éierlech soen.

M. le Président.- Jo, et ass keen
Délai uginn.
Also, wat mir evident schéngt, dat ass, dass
mir keen Délai hunn, bannent deem elo
direkt dee Gremium hei muss komposéiert
ginn, esou dass ee ka mat deem Vote fir de
Rescht vun de Membere vum Centre
ofwaarden, en attendant. Dat ass op jidde
Fall sécher!

Waert Der dann d’accord fir d’Propositioun
vum Har Grethen unzehuelen?

(Assentiment)

Da gi mer net zum Vote vun deenen anere
Memberen iwwer. Mir maachen dat spéider-
hin a schreiwen an der Zwéschenzait de
Posté vum President nach eng Kéier aus.

Voila, Dir Dammen an Dir Haren, domadder
si mer um Enn vun eiser Sitzung ukomm.
Ech soen lech Merci. Déi nachst Sitzung
ass muer de Métteg um hallwer dréi.

D’Sitzung ass opgehuewen.

(Fin de la séance publique a 16.47
heures)




